
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আবির্ভাব
আমার এ-হৃদয়ের গত-পত্র, বিশীর্ণ শাখায় আজ কেন অকস্মাৎ উকি দেয় গানের পল্লব ! প্রাণের উদগত কলি কেন গায় অনন্তের স্তব ! খুসির বসন্ত এসে কেন তারে আবির মাখায় ! আকাশ, ধরণী, আলো কি প্রশান্ত নয়নে তাকায় – আজ কেন মনে হয় অনির্বচনীয় যেন সব ! কার অস্তরের উষ্ণ দখিনারে করি অনুভব !— পুষ্পিত মর্মের বৃন্তে সহসা সে দোলা দিয়ে যায় !
মরণকে আজ কেন মনে হয় একান্ত মধুর । বুকের ক্ৰন্দন যত অকস্মাৎ গান হ’য়ে বাজে । জীবনের সব খেই আজ যেন কোথা' হারালেম ! কে এসেছে, কে এসেছে,—আমার জিজ্ঞাস্থ চিত্ত-মাঝে এক প্রশ্ন জাগে শুধু ; হৃৎপিণ্ডে উদ্দাম, বিধুর পদধ্বনি শুনি কার!—একি প্রেম, একি তবে প্রেম ॥

		 এই পাতা শেষ সম্পাদিত হয়েছে ১৬:০০টার সময়, ২১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

